
1 Karon ang panahon nga ang mga tawo mas
nagkinahanglag mabinationg tabang. Tungod
sa nagkagrabeng kahimtang sa kalibotan, dag-
han ang nagmagul-anon, nag-antos ug depres-
yon, ug nawad-ag paglaom. Milyon-milyon ang
nagkinahanglag tabang, ug kay kita mga Kristo-

1. Unsa gayoy gikinahanglan sa mga tawo karon?

hanon man, angayng magpakita kitag kahinga-
wa sa atong mga silingan. (Mat. 22:39; Gal. 6:10)
Unsaon nato pagpakitag kahingawa?

2 Usa ka Buluhaton sa Pagpakitag Pagka-
mabination: Ang Diyos lang ang tinubdan sa
tinuod, malungtarong paghupay. (2 Cor. 1:3, 4)
Giawhag kita ni Jehova sa pagsundog kani-
ya nga “magmabination,” ug gisugo kita niya
sa pagpaambit sa maayong balita sa Ginghari-
an ngadto sa atong mga silingan. (1 Ped. 3:8)
Ang aktibong pagpakigbahin niini maoy labing
maayong paagi sa paghupay sa “may gun-ob
nga kasingkasing,” kay ang Gingharian sa Diyos
mao lamay bugtong paglaom sa mga tawong
nag-antos. (Isa. 61:1) Tungod sa pagkamabinati-
on ni Jehova sa iyang katawhan, sa dili madu-
gay iyang laglagon ang tanang daotan ug mag-
tukod ug usa ka matarong ug bag-ong kalibotan.
—2 Ped. 3:13.

3 Lantawa ang Tawo Sama sa Paglantaw ni
Jesus: Bisan sa nagsangyaw si Jesus sa dakong
panon sa mga tawo, siya interesado sa espiritu-
wal nga panginahanglan sa matag indibiduwal.
Sila samag mga karnero nga walay magbalantay.
Si Jesus naluoy sa iyang nakita, busa mapai-
lobon niya silang gitudloan. (Mar. 6:34) Kon
atong lantawon ang mga tawo sama sa paglan-
taw ni Jesus, kita mapalihok sa pagpakitag kalu-
oy kanila ingong mga indibiduwal. Makita kini
sa atong sinultihan ug ekspresyon sa nawong.
Ang pagsangyaw mahimong atong pangunang
buluhaton, ug atong ipahiuyon ang atong mga
pulong sumala sa kon unsay mga kabalaka sa in-
dibiduwal nga atong ginasangyawan.—1 Cor.
9:19-23.

4 Usa ka dakong panon sa mga tawo gikan sa
tanang nasod ang misanong sa mensahe sa
Gingharian ug sa interes nga gipakita kanila.
Samtang magpadayon kita sa pagpakitag pagka-
mabination, atong mapasidunggan ug mapahi-
mut-an ang atong mabinationg Diyos, si Jeho-
va.—Col. 3:12.

2. Unsa ang labing maayong paagi sa pagpasun-
dayag ug pagkamabination?
3. Sa unsang paagi nato lantawon ang mga tawo
sama sa paglantaw ni Jesus?
4. Nganong angay kitang magmabination?

“Magmabination”

SEMANA SA HULYO 11
Awit 34 ug Pag-ampo

Q Pagtuon sa Kongregasyon sa Bibliya:
bt kap. 6 �9-16 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 69-73 (10 min.)
Num. 1: Salmo 72:1-20 (4 min. o ubos pa)
Num. 2: Unsay Epekto sa Gingharian sa
Diyos Ngadto sa Tawhanong mga Gobyerno?
—rs p. 182 �1-2 (5 min.)
Num. 3: Mga Leksiyong Makat-onan sa mga
Batan-on Gikan Kang Ezequias ug Josias
(5 min.)

Q Tigom sa Pag-alagad:
Awit 79

5 min: Pahibalo.
10 min: Epektibong Gamita ang mga Pangu-
tana sa Pagpanudlo—Bahin 3. Pakigpu-
long pinasukad sa librong Tunghaan sa Minis-
teryo, panid 239. Ipasundayag sa mubo ang
usa o duha ka punto sa materyal.
10 min: “Magmabination.” Pangutanag tu-
bag.
10 min: Tinoa ang Mas Hinungdanong mga
Butang. (Filip. 1:10) Pag-interbiyo ug usa
o duha ka ulo sa pamilya kinsa regular ug
madasigon sa ministeryo bisan pag full-time
nga nagtrabaho o dunay bug-at nga respon-
sabilidad sa pamilya. Sa unsang paagi naka-
gahin silag panahon sa ministeryo bisan pag
puliki sila? Sa unsang paagi ang regular nga
pagpakigbahin sa ministeryo nakabenepisyo
kanila ug sa ilang pamilya?
Awit 73 ug Pag-ampo

SEMANA SA HULYO 18
Awit 98 ug Pag-ampo

Q Pagtuon sa Kongregasyon sa Bibliya:
bt kap. 6 �17-24, kahon sa p. 48 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 74-78 (10 min.)
Num. 1: Salmo 77:1-20 (4 min. o ubos pa)
Num. 2: Mga Paagi nga Kita Makasukol sa
Yawa—Sant. 4:7 (5 min.)
Num. 3: Ang Gingharian sa Diyos Magba-
laan sa Ngalan ni Jehova—rs p. 182 �3-5
(5 min.)

Q Tigom sa Pag-alagad:
Awit 130

5 min: Pahibalo.
15 min: Unsay Atong Makat-onan? Panag-
hisgot. Basaha ug hisgoti ang Juan 4:3-24.
Hisgoti kon sa unsang paagi atong masundog
si Jesus diha sa atong ministeryo. Dayon pag-
andam ug pasundayag diin ang usa ka mag-
mamantala nagsangyaw sa impormal nga pa-
agi.
15 min: “Andam ba ang Inyong mga
Anak?” Pangutanag tubag. Pangutan-a ang
mga ginikanan ug mga batan-on kon unsa
ang espesipikong mga pagsulay nga ilang gi-
naatubang sa eskuylahan. Human mahisgotan
ang parapo 3, ipasundayag ang usa ka
praktis-sesyon diin ang amahan mao konohay
ang maestro ug ang anak maoy mosaysay
kon nganong dili siya makigbahin sa usa ka
kuwestiyonableng asaynment o kalihokan sa
klase.
Awit 91 ug Pag-ampo

1 Abri na sa klase. Seguradong ang inyong mga
anak nag-atubang ug bag-ong mga problema ug
pagpit-os. Duna usab silay bag-ong kahigayonan
sa ‘pagpamatuod sa kamatuoran.’ (Juan 18:37)
Andam ba sila?

1. Nganong kinahanglang magmaandam ang ka-
bataan nga nag-eskuyla?

2 Nakasabot ba gayod ang inyong mga anak
kon unsay nalangkit sa pagpakigbahin sa nasyo-
nalistikong mga seremonyas ug paganong mga
selebrasyon ug kon nganong ang pagpakigbahin
niini sayop? Andam ba silang moatubang sa pag-
pamit-os sa pagkuhag mas taas nga edukasyon,
pagpakigdeyt, ug pag-inom-inom o pagdroga?
Moingon ba lang sila nga gidili kana sa ilang re-
lihiyon o mahibalo ba silang mopatin-aw sa
ilang mga pagtulon-an?—1 Ped. 3:15.

3 Pahimusli ang Pamilyahanong Pagsimba:
Tingali inyong hisgotan ang mga problema nga
maatubang sa inyong mga anak sa tibuok tuig
nilang pag-eskuyla. Ang inyong pagpaningka-
mot sa pagtagad sa ilang problema sa eskuyla-
han pagsugod pa lang sa klase makahatag kani-
lag kompiyansa. Nganong dili kamo mogahin ug
panahon alang niini diha sa Pamilyahanong
Pagsimba? Mahimong inyong pangutan-on ang
inyong mga anak kon unsay nakapabalaka ka-
ayo kanila niining tuig sa ilang pag-eskuyla.
Ang mga butang nga inyong gihisgotan sa mila-
bayng mga tuig mahimong hisgotan pag-usab
karon nga dako-dako na sila ug mas makasabot
na. (Sal. 119:95) Mahimong magpraktis-sesyon
kamo diin ikaw konohay ang titser, guidance
counselor, o estudyante. Tudloi ang inyong mga
anak kon unsaon pagtubag base sa Bibliya ug sa
paggamit sa mga libro sama sa Nangatarongan
ug Gisukna sa mga Batan-on. Gipahimuslan sa
usa ka ginikanan ang mga praktis-sesyon sa pag-
andam sa iyang mga anak kon unsaon pagpakig-
estorya sa ilang bag-ong mga titser matag abri sa
klase ug sa pagpahibalo kanila nga sila mga Sak-
si ni Jehova.—Tan-awa ang Bantayanang Torre,
Disyembre 15, 2010, panid 3-5.

4 Ang mga problema nga maatubang sa Kris-
tohanong kabataan niining kataposang mga ad-
law ‘nagkalisod sagubangon.’ (2 Tim. 3:1) Pa-
ngandaman kini sa maalamong mga ginikanan.
(Prov. 22:3) Niining tuiga sa pag-eskuyla, himoa
ang inyong maarangan sa pag-andam sa inyong
mga anak.

2. Aron maandam ang inyong mga anak, unsay
angay nilang makat-onan?
3. Sa unsang paagi pahimuslan sa mga ginikanan
ang Pamilyahanong Pagsimba sa pag-andam sa
ilang mga anak?
4. Unsay himoon sa maalamong mga ginikanan?

Andam ba ang
Inyong mga Anak?

SEMANA SA HULYO 25
Awit 97 ug Pag-ampo

Q Pagtuon sa Kongregasyon sa Bibliya:
bt kap. 7 �1-8, kahon sa p. 53 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 79-86 (10 min.)
Num. 1: Salmo 84:1–85:7 (4 min. o ubos pa)
Num. 2: Hiusahon sa Gingharian sa Diyos
ang Tanang Kalalangan Diha sa Putli nga
Pagsimba—rs p. 183 �1-2 (5 min.)
Num. 3: Nganong Walay mga Demonyo
nga Ateyista?—Sant. 2:19 (5 min.)

Q Tigom sa Pag-alagad:
Awit 70

5 min: Pahibalo. Hisgoti ang tanyag sa
Agosto, ug paghimog usa ka pasundayag.
10 min: Nagsangyaw Bisag Dunay Suliran
sa Panglawas. Panaghisgot nga gipasukad
sa 2011 Tinuig nga Basahon, panid 64, para-
po 1-2, ug panid 69, parapo 1. Pakomentoha
ang mamiminaw sa mga leksiyon nga ilang
nakat-onan.
20 min: “Atong mga Magasin—Gidisenyo
sa Pagpukaw sa Interes sa Tanang Tawo.”
Pangutanag tubag. Human sa paghisgot sa
parapo 2, hisgoti sa mubo ang unod sa
Agosto nga Pagmata! Dayon awhaga ang
mamiminaw sa pagsugyot ug mga panguta-
na o teksto nga magamit sa presentasyon,
ug ipasundayag kon unsaon pagtanyag ang
Pagmata! Human sa paghisgot sa parapo 3,
ingon usab niini ang buhata sa Agosto 1 nga
Bantayanang Torre.
Awit 134 ug Pag-ampo

1 Maingon nga gipasibo ni apostol Pablo ang
iyang pagpresentar sa maayong balita sa pagda-
ni “sa tanang matang sa katawhan,” sa ingon
gipasibo usab sa matinumanon ug maalamong
ulipon ang atong mga basahon sa pag-abot sa

1. Sa unsang paagi gisundog sa matinumanon ug
maalamong ulipon si apostol Pablo?

mga tawo nga lainlaig kagikan ug tinuohan.
(1 Cor. 9:22, 23) Aron magamit natog maayo
ang Bantayanang Torre ug Pagmata!, kinahang-
lang atong hunahunaon kon para sa unsang
matang sa mga tawo gisulat kining mga maga-
sina.

2 Pagmata!: Kini nga magasin gidisenyo sa
pag-abot sa mga tawo sama niadtong mga ma-
miminaw ni apostol Pablo sa dihang nagpakig-
pulong siya sa “mga taga-Atenas.” (Buh. 17:22)
Kadtong mga tawhana dili mga Kristohanon ug
wala kaayoy kasayoran sa Kasulatan. Sa susama,
ang Pagmata! gidisenyo alang niadtong wala
kaayoy nahibaloan sa Bibliya. Tingali sila walay
nahibaloan bahin sa Kristohanong mga pag-
tulon-an, walay pagsalig sa relihiyon, o wala
mahibalo nga mapuslanon ang Bibliya. Ang
pangunang tumong sa Pagmata! maoy sa pag-
kombinsir sa mga magbabasa niini nga duna ga-
yoy matuod nga Diyos. Kini nga basahon gidi-
senyo usab aron ang magbabasa makabatog
pagtuo sa Bibliya ug makasabot nga ang mga
Saksi ni Jehova lahi sa ubang mga relihiyon.

3 Ang Bantayanang Torre: Ang publikong
edisyon niini nga magasin gidisenyo para sa
mga tawong may pagtuo sa Diyos ug sa Bibliya.
Sila dunay nahibaloan sa Bibliya apan dili tuk-
ma ang ilang pagsabot sa mga doktrina niini.
Sama sila sa mamiminaw nga gihisgotan ni Pab-
lo nga may ‘kahadlok sa Diyos.’ (Buh. 13:14-16)
Ang tun-anang edisyon sa Ang Bantayanang
Torre gidisenyo alang gayod sa mga Saksi ni Je-
hova. Nahibalo si Pablo nga kadtong mobasa sa
iyang mga sulat pamilyar sa Kasulatan ug may
tukmang kahibalo sa kamatuoran. (1 Cor. 1:
1, 2) Sa susamang paagi, ang mga artikulo sa
tun-anang edisyon gisulat para niadtong tig-
tambongan sa atong mga tigom ug pamilyar sa
mga termino ug mga pagtulon-an sa mga Saksi.

4 Bisag paris natong ginatanyag ang mga ma-
gasin, sagad usa lang ka magasin ang atong his-
gotan diha sa atong presentasyon. Busa, sinatia
gayod ang matag isyu niini aron mapresentar
nimog maayo ang artikulo nga makapainteres
sa imong gitanyagan.

2. Ang Pagmata! gidisenyo sa pagpukaw sa inte-
res sa unsang matang sa mga tawo?
3. Para kang kinsa gidisenyo ang matag edisyon
sa Ang Bantayanang Torre?
4. Nganong angayng sination ang matag isyu sa
mga magasin nga atong itanyag?

Atong mga Magasin
—Gidisenyo sa Pagpukaw
sa Interes sa Tanang Tawo

SEMANA SA AGOSTO 1
Awit 31 ug Pag-ampo

Q Pagtuon sa Kongregasyon sa Bibliya:
bt kap. 7 �9-13, kahon sa p. 56 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 87-91 (10 min.)
Num. 1: Salmo 89:26-52 (4 min. o ubos pa)
Num. 2: Kon Nganong Malipayon ang
Matinumanong mga Alagad ni Jehova
(5 min.)
Num. 3: Wagtangon sa Gingharian sa Diyos
ang Gubat ug ang Daotang mga Magma-
mando—rs p. 183 �3–p. 184 �3 (5 min.)

Q Tigom sa Pag-alagad:
Awit 131
10 min: Pahibalo. Gamit ang sampol nga
presentasyon niini nga panid, ipasundayag
kon sa unsang paagi makasugod ug pagtuon
sa Bibliya sa unang Sabado sa Agosto. Awha-
ga ang tanan sa pagpakigbahin.
15 min: Paggamit ug mga Ilustrasyon nga
Makatudlo. Panaghisgot nga gipasukad sa
librong Tunghaan sa Ministeryo, panid 240-
243. Awhaga ang mamiminaw sa paghatag
ug mubong mga ilustrasyon nga epektibo ni-
lang gigamit diha sa tagbalay o sa gidumala-
hag pagtuon sa Bibliya.
10 min: Lokal nga mga panginahanglan.
Awit 129 ug Pag-ampo

Makaiikag nga Report sa Kanataran

Upat ka bag-ong kinatas-ang ihap ang nakab-ot sa Marso!
Ang atong bag-ong gidaghanon sa magmamantala maoy
173,242. Ug duna usay bag-ong kinatas-ang ihap sa
magasin nga napahimutang, mga balikduaw, ug mga
pagtuon sa Bibliya. Sa unang higayon, ang mga balikduaw
miabot ug kapin sa 1 ka milyon, samtang ang mga pagtuon
sa Bibliya miabot ug 189,973, nga 11,165 nga mas daghan
kay sa Marso 2010.

˛ Tanyag sa Hulyo ug Agosto: Bisag unsang
brosyur. Kon posible, mas maayong itanyag
ang bag-ong mga brosyur nga Gilalang ba ang
Kinabuhi? ug The Origin of Life. Septiyem-
bre: Unsay Tinuod nga Gitudlo sa Bibliya? Ok-
tubre: Ang Bantayanang Torre ug Pagmata!
Kon interesado, itanyag ang tract nga Gusto
Ka Bang Mahibalo sa Kamatuoran? ug paning-
kamoting makasugod ug pagtuon sa Bibliya.
˛ Ang Oktubre 2011 nga Pagmata! maoy es-
pesyal nga gula nga nag-ulohang “Kon Unsa-
on Pagmatuto ug Responsableng mga Anak.”
Among gisugyot nga ang dugang order niini
nga isyu ipadala aron ang kongregasyon du-
nay igong magamit nianang bulana.

Pahibalo

Sa Pagsugod ug Pagtuon sa Bibliya
sa Unang Sabado sa Agosto

“Ang mga tawo lainlaig relihiyon ug nag-
simba sa Diyos sa lainlaing paagi. Unsa kahay
pagbati sa Diyos niana? [Patubaga.] Matikdi
kon unsay gitudlo ni Jesus bahin niini.” Tu-
noli ang tagbalay ug kopya sa Agosto 1 nga
Bantayanang Torre ug hisgoti ninyo ang topi-
ko ubos sa unang sub-ulohan sa panid 16 ug
bisag usa lang ka teksto nga gisitar. Itanyag
ang magasin, ug pakigsabot nga mobalik sa
paghisgot sa sunod nga pangutana.

8
ANGBANTAYANANG TORRE Agosto1

NAGAPAHAYAG SA GINGHARIAN NI JEHOVA

“Maayo kahang tudloan ang mga bata ba-
hin sa Diyos samtang gamay pa, o mas maa-
yong maghulat hangtod nga sila modako-
dako na ug silay padesisyonon kon unsay
ilang piliong relihiyon? [Patubaga.] Matikdi
ang gisugo nga buhaton sa mga amahan. [Ba-
saha ang Efeso 6:4.] Kining magasina dunay
pipila ka sugyot kon sa unsang paagi maka-
tudlo ang mga ginikanan sa ilang mga anak
bahin sa Diyos.”
Pagmata! Agosto

“Gusto kong mahibalo sa imong opin-
yon niining tekstoha. [Basaha ang 1 Sam-
uel 16:23.] Sumala pa niini, ang musika du-
nay gahom. Posible kaha nga dunay daotang
epekto ang ubang musika? [Patubaga.] Ki-
ning magasina naghisgot kon unsaon nato
paghimog maalamong desisyon sa pagpilig
musika ug kon unsaon nato pagtabang sa
atong mga anak sa paghimo usab niini.”

Sampol nga Presentasyon


